
Siunnersuut: meeqqat sumiginnakkat pillugit pisortat ingerlatsiviini paasissutissanik 

katersuiveqalernissamik siunnersuut.  

(Inatsisartunut ilaasortaq Randi Vestergaard Evaldsen, Demokraatit) 

 

Siunnersuummut siunnersuuteqartumullu qujariarluta Siumut-miit siunnersuut imannak 

oqaaseqarfigiumavarput:  

 

Sumiginnaanermik pasitsaasaqartoqartillugu meeqqap tapersersortissai tassaapput Kommuneni 

sullissiviit - Kommunalbestyrelsellu Inatsisartut Inatsisaani nr. 20, 26.Juni 2017-imeersumi 

pisussaaffilerneqarnikuullutik sapinngisamik akunnerit 24-it qaangiutsinnagit 

nalunaarutiginninnissamik.  

 

Saniatigut eqqaamaqqunarput paasissutissat suulluunniit meeqqanut tunngassutillit meeqqap 

pineqartup illersorneqarnissaanut namminiussuseqartumillu inuunissaanut piginnaatitaaffiinut 

Naalagaaffiit Peqatigiit Nunarsuarmioqatigiinnut nalunaarutaani illersugaammat. Taamalu 

siunnersuut una nalunaarummut tassunga ataqatigiissikkuminaatsutut isigigatsigu.   

 

Kommunit sullissiviini suliassanut angummanniapilooreeqisunut siunnersuut suliaareersut 

saniatigut suliaqusersuutaasinnaasutut siooqqassutigaarput , taamaattumillu Naalakkersuisut 

itigartitsinerat ilalerlugu nalunaarutigaarput. 

 

 

 

Pitsi Høegh 

Siumut 


